ԱՄՓՈՓԱԹԵՐԹ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԴԵԿՏԵՄԲԵՐԻ 20-Ի N 1616-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՓԵՏՐՎԱՐԻ 7-Ի N 130-Ն, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ԱՊՐԻԼԻ 11-Ի N 365-Ն ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2013 ԹՎԱԿԱՆԻ ՄԱՅԻՍԻ 8-Ի N 498-Ն ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարի 08.12.2013թ. թիվ 1/4.1-5/11775-13 գրությունով
	1. Պարզ չէ Նախագծի 7-րդ հավելվածի 6-րդ և Նախագծի 11-րդ հավելվածի  2-րդ կետերով ՀՀ Շիրակի մարզպետարանի գծով ներկայացված փոփոխությունները, մասնավորապես՝ ՀՀ կառավարության 11.04.2013 թվականի N 365-Ն որոշմամբ նախատեսված նախագծահետազոտական ծախսերի մասով առաջարկվող 1,900.0 հազ. դրամի նվազեցումը և այդ գումարի չափով ՀՀ կառավարության 07.02.2013 թվականի N 130-Ն որոշման մեջ նախագծահետազոտական ծախսերի մասով ավելացումը։ 

2. Անհրաժեշտ է Նախագծի 7-րդ և 8-րդ հավելվածներում նշված նախագծա-հետազոտական ծախսերը ներկայացնել ըստ առանձին օբյեկտների։

Գնումների ընթացակարգերի վերաբերյալ
«Գնումների մասին ՀՀ օրենքի 20-րդ հոդվածի 5-րդ կետի 4-րդ ենթակետի բ) կետի համաձայն` բանակցային ընթացակարգը կարող է կազմակերպվել առանց գնումների հայտարարությունը նախապես հրապարակելու, եթե պատվիրատուն, որևէ անձից կատարելով աշխատանքների կամ ծառայությունների գնում, որոշում է սկզբնական պայմանագրում չներառված, սակայն չնախատեսված հանգամանքներից ելնելով սկզբնական պայմանագրի կատարման համար անհրաժեշտ դարձած աշխատանքների կամ ծառայությունների լրացուցիչ գնում կատարել նույն անձից, պայմանով, որ դրա գինը չգերազանցի սկզբնական գնման պայմանագրի գնի քսան տոկոսը: 


Ելնելով վերոգրյալից և հաշվի առնելով, որ Նախագծի 5-րդ հավելվածի 2.24, 6-րդ հավելվածի 1.12, 12-րդ հավելվածի 1.2 կետերով նախատեսվում է ձեռքբերել ասֆալտապատման և վերանորոգման լրացուցիչ աշխատանքներ, որոնք գերազանցում են հիմնական պայմանագրերի 20 տոկոսը, առաջարկում ենք նշյալ աշխատանքները ձեռքբերել գնումների հայտարարությունը նախապես հրապարակելու միջոցով` համապատասխան փոփոխություն կատարելով նաև գնումների պլանում: 

2. Բավարար հիմնավորումների բացակայությամբ պայմանավորված առաջարկում ենք Նախագծի 4-րդ հավելվածի 3.2, 5-րդ հավելվածի 1.8, 7-րդ հավելվածի 2.19, 2.20, 8-րդ հավելվածի 2.19, 9-րդ հավելվածի 1.28, 11-րդ հավելվածի 1.4 կետերով նախատեսված աշխատանքները ձեռքբերել բանակցային ընթացակարգով գնումների հայտարարությունը նախապես հրապարակելու միջոցով` համապատասխան փոփոխություն կատարելով նաև գնումների պլանում: (Միաժամանակ հայտնում ենք, որ  ՀՀ կառավարության 20.09.2012թ. «Հայաստանի Հանրապետության կառավարության 2011 թվականի փետրվարի 10-ի N 168-Ն որոշման մեջ փոփոխություններ և լրացումներ կատարելու մասին N 1259-Ն որոշման 1-ին կետի 7-րդ ենթակետի «դ պարբերությամբ նախատեսվել է, որ ՀՀ կառավարության կողմից գնումը անհետաձգելի համարելու վերաբերյալ որոշում կարող է կայացվել, եթե նման որոշման հետ մեկտեղ ՀՀ կառավարության քննարկմանը կներկայացվի տվյալ գնման առարկայի գծով առնվազն երեք մասնակիցների կողմից ստացված հայտերը և դրանց ուսումնասիրության արդյունքում պատվիրատուի կողմից առաջարկվող հաղթող մասնակիցը: 

Ելնելով վերոգրյալից, հայտնում ենք, որ ներկայացված առաջարկությունը չընդունվելու և ՀՀ կառավարության կողմից վերոհիշյալ գնումները անհետաձգելի համարվելու դեպքում անհրաժեշտ է ներկայացված Նախագծի քննարկման ժամանակ հաշվի առնել նաև վերոհիշյալ դրույթը: Նախագծի 2-րդ հավելվածով նախատեսված գնումների պլանի «Փափուկ թատերական աթոռներ և «Մալուխ գնման առարկաների նախահաշվային գները գերազանցում են ՀՀ ֆինանսների նախարարի 13.07.2013թ. N 573-Ա հրամանով հաստատված ՀՀ սահմանադրությամբ և ՀՀ օրենքներով նախատեսված պետական կառավարման մարմինների և պետության հիմնարկների կողմից ձեռք բերվող որոշ ապրանքատեսակների առավելագույն գները)
Բովանդակային հարցերի վերաբերյալ

1. Նախագծով առաջարկվում է ՀՀ Արագածոտնի, ՀՀ Լոռու, ՀՀ Շիրակի և ՀՀ Սյունիքի մարզպետարանների գծով «Հայաստանի Հանրապետության 2010-2014 թվականների սերմնաբուծության և սերմարտադրության զարգացման ծրագրի» շրջանակներում 2011 թվականի ՀՀ մարզերին 1:2 փոխհարաբերությամբ տրամադրված աշնանացան ցորենի առաջին վերարտադրության սերմացուի գումարի վերադարձման նպատակով «Սերմերի գործակալություն» ՊՈԱԿ-ին գումարի տրամադրում միջոցառման համար նախատեսված գումարներից իրականացնել վերաբաշխում և գումարներն ուղղել այլ միջոցառումների գծով աշխատանքների իրականացմանը։ 
ՀՀ կառավարության 07.02.2013 թվականի N 130-Ն որոշման 3-րդ կետի համաձայն՝ սույն որոշման N 1 հավելվածի 2.16-րդ, N 2 հավելվածի 1.14-րդ, 2.13-րդ, N 4 հավել​վածի 2.18-րդ, 2.22-րդ, N 5 հավելվածի 1.12-րդ, N 7 հավելվածի 2.1-ին, 2.2-րդ, 2.11-ին, 2.12-րդ, 
2.14-րդ, N 8 հավելվածի 2.15-րդ, 2.16-րդ, 2.17-րդ, 4.1-ին և N 10 հավելվածի 1.21-րդ, 1.22-րդ ենթակետերով նախատեսված շինարարական աշխատանքները և վարչական սարքա​վո​րումների ձեռքբերումը, սույն որոշման NN 1-10 հավելվածներով յուրաքանչյուր մարզում ենթակա են կատարման, եթե սույն որոշումն ուժի մեջ մտնելուց հետո եռամսյա ժամկետում Հայաստանի Հանրա​պետության համապատասխան մարզպետարանի կողմից ապահովվում է Հայաս​տանի Հանրապետության կառավարության 2010 թվականի հուլիսի 29-ի «Հայաստանի Հանրապետությունում 2010-2014 թվականներին ցորենի սերմնաբուծության և սերմար​տա​դրության զարգացման ծրագիրը հաստատելու և սերմերի ներմուծումը թույլատրելու մասին» N 971-Ն որոշման հավելվածի 3-րդ մասի «2011 թվական» բաժնի ութերորդ պարբե​րությամբ սահմանված դրույթը։ Նշված դրույթով նախատեսված է, որ 2012 թվականին Հայաստանի Հանրապետության մարզպետարանները` պայմանագրային հիմունքներով, 3400 տոննա 1-ին վերարտադրության սերմացուն կհատկացնեն շահառուներին առավելագույնը մինչև 3 հա հողատարածքի վրա ցանք կատարելու հաշվարկով` 2013 թվականին բերքահավաքից հետո 1:2 փոխհարաբերությամբ պարենային ցորենի արժեքի չափով գումարը «Սերմերի գործակալություն» ՊՈԱԿ-ի նպատակային հաշվին փոխանցելու պայմանով:
Նկատի ունենալով վերը նշվածը՝ գտնում ենք, որ «Հայաստանի Հանրապետության 2010-2014 թվականների սերմնաբուծության և սերմարտադրության զարգացման ծրագրի» շրջանակներում 2011 թվականի ՀՀ մարզերին 1:2 փոխհարաբերությամբ տրամադրված աշնանացան ցորենի առաջին վերարտադրության սերմացուի գումարի վերադարձման նպատակով «Սերմերի գործակալություն» ՊՈԱԿ-ին գումարի տրամադրման համար ՀՀ կառավարության 07.02.2013 թվականի N 130-Ն որոշմամբ նախատեսված նպատակային հատկացումները վերաբաշխման ենթակա չեն։ 

2. Նախագծի ՀՀ Գեղարքունիքի մարզպետարանի գծով 5-րդ հավելվածի 2-րդ կետի 2.18 և ՀՀ Տավուշի մարզպետարանի գծով 9-րդ հավելվածի 1-ին կետի 1.22 ենթակետերով ներկայացված միջոցառումների գծով նվազեցումները գտնում ենք ոչ նպատակահարմար՝ նկատի ունենալով, որ նշված մարզպետարանների կողմից ՀՀ կառավարության 07.02.2013 թվականի N 130-Ն որոշման 3-րդ կետին համապատասխան ՀՀ կառավարության 29.07.2010 թվականի N 971-Ն որոշման հավելվածի 3-րդ մասի «2011 թվական» բաժնի ութերորդ պարբե​րությամբ սահմանված դրույթի կատարումն ապահովվել է մասնակի։

Միաժամանակ պարզ չէ ՀՀ Լոռու մարզպետարանի գծով Նախագծի  6-րդ հավելվածի 1-ին կետի 1.12 ենթակետով ներկայացված միջոցառման գծով ավելացումը, նկատի ունենալով, որ ՀՀ Լոռու մարզպետարանի կողմից վերը նշված որոշման դրույթի կատարումը նույնպես ապահովվել է մասնակի և նշված միջոցառումը ենթակա չէ կատարման։

3. Ինչ վերաբերում է Նախագծով նախատեսված միջոցառումներին, ապա համապատասխան հիմնավորումների, այդ թվում` շինարա​րա​կան աշխատանքների փորձագիտական դրական եզրակացություն ունեցող նախագ​ծա​նախահաշվային փաստաթղթերի բացակայությամբ պայմանավորված մեր իրավասությունների շրջանակներում կարծիք հայտնել չենք կարող։

	Չի ընդունվել, քանի որ ՀՀ կառավարության 11.04.2013 թվականի N 365-Ն որոշմամբ նախատեսված նախագծահետազոտական ծախսերի մասով տնտեսվել է 1,900.0 հազ. դրամ, որն էլ անհրաժեշտ է ուղղել ՀՀ կառավարության 07.02.2013 թվականի N 130-Ն որոշման նախագծում ընդգրկվող նոր միջոցառումների՝ մասնավորապես 1.19 և 1.20 կետերով նախատեսված ծրագրերի նախգծա-նախահաշվային փաստաթղթերի կազմման հաամար :
Չի ընդունվել:

Չի ընդունվել:

Ընդունվել է:
Չի ընդունվել, քանի որ որոշմամբ նախատեսված էր, որ մարզերը պետք է հավաքագրեն հատկացված ծավալին համապատասխան գումարը, սակայն իրականում հավաքագրվել է ավելի շատ և առաջարկվում էավել հավաքագրված գումարը վերադարձնել մարզպետարան:
Ծրագրի մասնակի ապահովման վերաբերյալ հայտնում ենք, որ այն չի համապատասխանում իրականությանը, քանի որ ՀՀ կառավարության 971-Ն որոշմամբ նախատեսված ամբողջ գումարը փոխանցված է:

Նախագծի 6-րդ հավելվածի 1-ին կետի 1.12 ենթակետին փոխանցվել է գումարի մի մասը, իսկ մնացած մասը  ՀՀ կառավարության 971-Ն որոշման պահանջներին համապատասխան հավաքագրվել է շահառուներից:



ՀՀ տարածքային կառավարման նախարարի առաջին տեղակալ Վաչե Տերտերյան
